
ᐊᑭᑐᔫᑎᓄᑦ ᐸᕐᓇᐅᑎ ᑐᕌᒐᖃᖅᑐᖅ ᓄᓇᓕᓐᓂ ᐱᖁᑎᕐᔪᐊᓕᕆᓂᕐᒧᑦ 
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 1, 2007) - ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᒥᓂᔅᑕᖓᑦ 
ᓚᕕᓂᐊ ᐸᕋᐅᓐ ᐅᓪᓗᒥ ᐅᖃᐅᓯᖃᖅᑲᐅᔪᖅ $130,000,000 ᑮᓇᐅᔭᖅᑐᕈᑕᐅᓂᐊᕐᖓᑕ ᐊᕐᕌᒍᓄᑦ 
ᑕᓪᓕᒪᓄᑦ ᐱᐅᓯᕚᓪᓕᖅᑎᑦᓯᒍᑎᐅᓗᓂ ᓄᓇᕗᒻᒥ ᐱᖁᑎᕐᔪᐊᖁᑎᖏᓐᓂᒃ. ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᑦ ᐊᑭᑐᔫᑎᓄᑦ ᐸᕐᓇᐅᑎᖓᑦ ᐋᖅᑭᑦᓱᐃᒍᑕᐅᓯᒪᔪᖅ ᖃᓄᖅ ᑮᓇᐅᔭᐃᑦ 
ᐊᑐᖅᑕᐅᓂᐊᕐᒪᖔᑕ ᐊᕐᕌᒍᓄᑦ ᑕᓪᓕᒪᓄᑦ ᑐᕌᖓᔪᐃᓐᓇᐅᓪᓗᑎᒃ ᓄᓇᓕᓐᓂ 
ᐱᖁᑎᕐᔪᐊᖅᑖᖑᒋᐊᓕᓐᓄᑦ. 
 
“ᓄᓇᕗᒻᒥ ᓄᓇᓖᑦ ᐱᔭᕆᐊᖃᓪᓚᕆᑦᑐᓂᒃ ᓴᓇᕕᐅᒋᐊᖃᕐᖓᑕ ᓄᑖᓂᒃ ᐊᒻᒪᓗ ᐱᐅᓂᖅᓴᓂᒃ 
ᐱᖁᑎᕐᔪᐊᓂᒃ,” ᐅᖃᖅᓯᒪᔪᖅ ᐸᕋᐅᓐ. “ᑖᒃᑯᐊ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᑦ ᐱᒋᐊᕈᑎᑦᓯᐊᕙᐃᑦ 
ᑲᒪᕙᓪᓕᐊᓂᕐᒧᑦ ᖃᐅᔨᒪᔭᐅᔪᓂᒃ ᐱᔭᐅᒋᐊᓕᓐᓂᒃ ᓄᓇᓕᑦᑎᓐᓂ ᐊᒻᒪᓗ ᐱᐅᓯᕚᓪᓕᖅᑎᑦᓯᒍᑕᐅᓗᑎᒃ 
ᑭᓱᑐᐃᓐᓇᕐᓂᒃ ᓄᓇᓕᓐᓂ ᐱᙳᐊᕐᕕᓐᓂᒃ ᐊᒻᒪᓗ ᐊᓐᓂᑭᑦᑐᕐᕕᓐᓂᒃ ᐊᒻᒪᓗ ᐊᑐᕆᐊᓂᒃ 
ᓴᓇᒋᐊᕐᓂᕐᒧᑦ.” 
 
ᓄᓇᕗᓗᑦᑖᒥ ᑐᓴᕆᐊᕐᕕᖃᕆᐊᖅᑐᓚᐅᖅᑐᑦ ᓄᓇᕗᒻᒥ ᓄᓇᓕᓐᓂ ᐱᖁᑎᕐᔪᐊᓕᕆᓂᕐᒧᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐅᐱᕐᖔᖑᓚᐅᖅᑐᒥ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᓯᒪᔪᑦ ᐱᓕᕆᐊᑦ 
ᑲᑎᖅᓱᖅᑕᐅᓪᓗᑎᒃ, ᐊᒡᒍᑐᖅᓯᒪᓪᓗᒋᑦ ᓄᓇᓖᑦ, ᐋᖅᑭᑦᓱᐃᑎᓪᓗᒋᑦ. ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎ 
ᓴᖅᑭᖅᑎᑕᐅᓚᐅᖅᑐᖅ ᐃᑉᐸᑦᓴᖅ ᓴᖅᑭᓚᕿᒍᑕᐅᓯᒪᔪᖅ ᑐᓴᕆᐊᕐᕕᖃᓚᐅᖅᑎᓪᓗᒋᑦ. 
 
ᓄᓇᕗᒻᒥ ᓄᓇᓕᓐᓂ ᐱᖁᑎᕐᔪᐊᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 
ᓴᖅᑭᖅᑕᐅᓚᐅᖅᑐᓯᒪᔪᖅ ᐊᕐᕌᒍ ᖄᖏᖅᓯᒪᓕᖅᑐᖅ ᐱᔾᔪᑎᖃᖅᑐᑎᒃ ᐃᓱᒪᓕᐅᕈᑕᐅᖃᑦᑕᕐᓂᖏᑦ 
ᓄᓇᓕᓐᓂ ᐊᑭᑐᔫᑎᑦ ᐱᖁᑎᕐᔪᐊᑦ ᖃᓂᓪᓕᕚᓪᓕᖅᑎᑕᐅᖁᓪᓗᒍ ᓄᓇᓕᓐᓄᑦ. ᓄᓇᕗᒻᒥ ᓄᓇᓕᓐᓂ 
ᐱᖁᑎᕐᔪᐊᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᖃᑦᓯᐅᓂᖏᑦ ᐊᔾᔨᒌᑦᓴᐃᓐᓇᕐᒥᒃ 
ᐃᓚᐅᖃᑕᐅᕕᐅᔪᑦ ᓄᓇᕗᒻᒥ ᑲᑐᔾᔨᖃᑎᒌᖏᓐᓂᒃ ᓄᓇᓕᓐᓂ ᒐᕙᒪᐅᔪᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ. 
 
ᑮᓇᐅᔭᖃᖅᑎᑦᓯᒍᑕᐅᓂᐊᖅᑐᑦ ᐊᑭᑐᔫᑎᓄᑦ ᐸᕐᓇᐅᑎᒧᑦ ᓴᖅᑭᖅᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᕈᑎᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᐅᔪᑦ ᒥᑭᔫᑕᐅᓂᖅᓴᐃᑦ 
ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᖅᑖᕐᕕᖓᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᐊᑭᑐᔫᑎᓄᑦ 
ᑮᓇᐅᔭᖃᖅᑎᑦᓯᒍᑎᖏᓐᓂᒃ. 

